
1. UVOD 
Stanovnici Sarajeva svijedoci su konstantnog napredka u razvoju svoje Općine Centar. Prodju 
li kroz tu općinu mogu vidjet da skoro svaki dan niču noge veleljepne građevine, uređeni 
parkovi, spomenici tako da se stječe dojam da prolaze kroz neki razvijeni grad Zapadne 
Evrope. Prođu li kroz druge općine u Kantonu Sarajevo ne može se stjeći taj dojam i ta 
disproporcija i nejednakost u razvoju općina u Kantonu Sarajevo je jedan od glavnih njegovih 
problema. No to je neka druga tema, ovaj seminarski rad se bavi konkretno ekonomskim 
razvojem Općine Centar. Prvi dio rada će da obradi općenite stavke samog lokalnog razvoja, a 
potom lokalnog ekonomskog razvoja. Drugi dio rada obrađuje program ILDP, program 
pomoći lokalnog ekonomskog razvoja Bosne i Hercegovine čiji su jedan od glavnih prioriteta 
upravo sami razvoj općina. Treći dio rada obrađuje sam ekonomski razvoj općine centar sa 
posebnim akcentima na viziju razvoja, ciljeve razvoja, Swot analizu. Takođe će u jednom 
dijelu i da bude pomenut Budžet Općine Centar konkretno za 2009.g, čisto kako bi čitaoci 
stekli dojam sa kolikim novčanim sredstvima raspolaže ova sarajevska općina. Biće obrađeni i 
glavni ciljevi razvoja ove općine na koje je stavljen poseban akcenat. 
2. LOKALNI RAZVOJ – OPĆENITO 
Lokalni razvoj široki je koncept koji se najbolje može sagledati kao proces kroz koji se 
određeni broj institucija i/ili ljudi iz zajednice mobiliziraju na određenom području kako bi 
stvorili, ojačali i stabilizirali aktivnosti koristeći resurse područja na najbolji mogući način. 
Putem ovog procesa oni uspostavljaju i održavaju dinamčku kulturu dijaloga i stvaraju uvjete 
za poboljšanje kvalitete života za sve u zajednici. 
Načelo “misli globalno, djeluj lokalno” postaje sve važnije u doba globalizacije. Zadnjih 
desetljeća, procesi promjena oblikovali su socijalne i ekonomske uvjete u cijelome svijetu. 
Istovremeno, decentralizacija je omogućila da lokalne vlasti i drugi socio-ekonomski 

sudionici preuzmu sve veću odgovornost za razvoj svojih područja i poboljšanje kvalitete 
života stanovnika u zajednici. 
Lokalni razvoj, uz promišljanje u kojeg su uključeni lokalni dionici (pristup “odozdo”) je 
rezultat mogućnosti društva da odluči što ono želi, slijedi zajedničke ciljeve i prati 
ostvarivanje rezultata. Lokalni razvoj postaje alat za savjetovanje i socijalni dijalog u kojem je 
sudjelovanje svih dionika, i u civilnom društvu i u lokalnoj socio-ekonomskoj strukturi, 
neophodno. 

